
БАСТАУЫШ СЫНЫП ОҚУШЫЛАРЫНЫҢ  

ФИЗИКАЛЫҚ ДАМУЫНЫҢ ИНДЕКСТІК БАҒАСЫ 
 

Түйін 
Бұл мақалада Қостанай қаласының №9 орта мектебінде жүргізілген 

зерттеулердің нəтижелері берілген. 7-10 жас аралығындағы 400 оқушы 
зерттелді. Балалардың физикалық дамуын бағалау үшін негізгі антропо-
метриялық жəне кардиореспираторлық жүйесінің функционалдық көрсет-
кіштері анықталды. Дене құрамының жекелеген компоненттерінің айқын-
дылығы жəне олардың арақатынасының үйлесімділігі туралы толық мəлі-
мет антропометриялық жəне функционалдық индекстерді есептеу кезінде 
алынды. 

Кілт сөздер: физикалық даму, индекстер əдісі, морфофункционалды 
ерекшеліктер, антропометриялық көрсеткіштер, оқушылар. 

 
1 Кіріспе 
Мəңгілік ел болашағы – білімді ұрпақ, саналы жастар. Елбасы Жолдауында айтылған-

дай, «ХХІ ғасырдағы дамыған ел дегеніміз – белсенді, білімді жəне денсаулығы мықты, бəсе-
кеге қабіллетті азаматтар». Қазіргі таңда халықтың денсаулығы, əсіресе еліміздің келешегі – 
балалардың денсаулығы, басты назарда.  

Балалардың физикалық дамуы – олардың жеке денсаулығын бағалаудың объективті 
критерийлерінің бірі болып табылады. Морфофункционалды ерекшеліктерді ескермей, жиі 
іске асырылатын мектептегі жиынтық, жүктеме мен мектепте болу уақыты балаларды ақтал-
маған күйзеліске ұшыратады. Балалардың морфофункционалды көрсеткіштері эндо- жəне 
экзогенді факторлардың əсерін көрсетеді. Баланың ағзасында үздіксіз өсу жəне даму процесі 
жүреді, оның қалыпты күйінің бұзылуы – денсаулығында ауытқулар бар екенін білдіреді. 
Сондықтан, өскелең ұрпақтың морфофункционалды көрсеткіштері туралы ақпаратты дер 
кезінде алу қажет. Бастауыш сынып оқушыларының жасында ағзалар мен жүйелердің қар-
қынды морфофункционалды қайта құрулар болады, бір жағынан, өсу процестері жəне тіндік 
дифференциациямен, екінші жағынан – ақыл-ой жүктемесінің артуы, психоэмоционалдық 
əсердің күшеюі сияқты факторлардың өсуімен байланысты болады. Физикалық дамуды ба-
қылау – балалардың морфофункционалды жай-күйінің ерекшеліктерін анықтауға, физикалық 
жəне биологиялық даму нормативтерін қайта қарауға, медициналық-əлеуметтік факторлар 
мен қоршаған орта факторларының өскелең ұрпақтың денсаулығына əсерінің дəрежесі мен 
күшін белгілеуге мүмкіндік береді [1]. 

Жұмыстың мақсаты: Бастауыш сынып оқушыларының жасы мен жынысына сай 
физикалық дамуының индекстік бағасын беру. 

2 Материалдар мен əдістер 
Зерттеу Қостанай қаласындағы жалпы білім беретін №9 орта мектебінде өтті. Зерттел-

ген оқушылар 7-10 жас аралығында, барлығы 400 адам (қыз балалар – 187, ер балалар – 213). 

Жасына сай оқушылар келесідей бөлінді: 7 жастағы қыздар – 48, ұлдар – 57; 8 жастағы 
қыздар – 41, ұлдар – 48; 9 жастағы қыздар – 46, ұлдар – 57; 10 жастағы қыздар – 52, ұлдар – 
51. Зерттеу күн тəулігінің бірінші жартысында, барлық биоэтикалық нормаға сай өткізілді. 

Оқушылардың морфофункционалдық ерекшеліктерін анықтау үшін, стандартты 
(антропометриялық, физиометриялық (бұлшық ет күші, артериялық қан қысымы, өкпенің 
тіршілік сыйымдылығы жəне т.б.)) əдістер қолданылды [2]. Нəтижелері статистикалық 
Microsoft Excel 7.0. бағдарламасында өңдеуден өтті. 

3, 4 Нəтижелер мен талқылау 
Кетле индексі арқылы адамның артық салмақ дəрежесін, салмақ жетіспеуін анықтай-

ды. Зерттелген оқушылардың басым көпшілігінде дене массасы қалыпқа сай келді, яғни 7 
жастағы қыз балалардың 60%, ал ер балалардың 80% құрады. Осы жас тобында қалыптан 
артық салмақ қыз балаларда 18% болса, ер балаларда 9% құрады. Салмақтың жетіспеушілігі 
қыз балалардың 22%-да, ал ер балалардың 11%-да анықталды.  

Зерттелген 8 жастағы оқушылардың дене массасы қалыпқа сай келді, яғни қыз бала-
лардың 75%, ал ер балалардың 55% құрады. Осы жас тобында қалыптан артық салмақ қыз 
балаларда 23%, ал ер балаларда бұндай белгілер байқалған жоқ. Салмақтың жетіспеушілігі 
қыз балалардың 2%-да, ал ер балалардың 45%-да анықталды. 

Қалыпқа сай дене массасы 9 жастағы қыз балалардың 84%, ал ер балалардың 67% 
кездесті. Осы жас тобында қалыптан артық салмақ ер балалардың 3%-да, ал қыз балалардың 
16% анықталды. Салмақтың жетіспеушілігі ер балалардың 30%-да, ал қыз балаларда мұндай 
белгілер байқалған жоқ. 

Зерттелген 10 жастағы оқушылардың дене массасы қалыпқа сай келді, яғни қыз бала-
лардың 55%-да, ал ер балалардың 45%-да анықталды. Осы жас тобында қалыптан артық сал-
мақтың болуы қыз балалардың 31%-да, ал ер балалардың 10%-да байқалды. Салмақтың же-
тіспеушілігі ер балалардың 45%-да кездессе, ал қыз балалардың 14%-да анықталды (Сурет 1). 
 

 
 

Сурет 1 – Оқушылардың дене массасының Кетле индексі бойынша жіктелуі 
 

Қорыта келе, Кетле индексі бойынша, барлық жастық топтардың арасында дене мас-
сасы қалыпқа сай (55-68%) келді. Əр жас тобында ер балаларда салмақтың жетіспеушілігі, 
қыз балаларда салмақтың қалыптан артық болуы анықталды. 

Пинье индексі – дене бітімінің дамуын анықтайтын көрсеткіш. 7 жастағы қыз бала-
лардың 71%-да, ер балалардың 84%-да нормостеникалық дене бітімі анықталды. Осы жас то-

бындағы ер балалардың 15%-да, ал қыз балалардың 11%-да астеникалық дене бітімі байқал-
ды. Гиперстеникалық дене бітімінің болуы қыз балалардың 18%-да, ал ер балалардың тек 
1%-да анықталды.  

Нормостеникалық дене бітімі зерттелген 8 жастағы қыз балалардың 81%-да, ер бала-
лардың 70%-да кездесті. Осы жас тобында дене бітімінің астеникалық белгілері қыз балалар-
дың 2%-да, ер балалардың 12%-да анықталды. Гиперстеникалық дене бітімінің болуы қыз 
балалардың 17%-да, ал ер балалардың 18%-да байқалды. 

9 жастағы қыз балалардың 72%-да, ер балалардың 60%-да дене бітімі нормостени-
калық деп анықталды. Осы жас тобындағы ер балалардың 37%-да астеникалық дене бітімі 
байқалды. Гиперстеникалық дене бітімінің болуы қыз балалардың 28%, ал ер балалардың 3% 
анықталды. 

Зерттелген 10 жастағы қыз балалардың 52%-да, ер балалардың 45%-да нормостения-
лық дене бітімі анықталды. Осы жас тобындағы астениктердің болуы қыз балалардың 45%-н, 
ер балалардың 48%-н құрады. Гиперстеникалық белгілер – ер балалардың 10%-да анықтал-
ды, ал қыз балаларда мұндай белгілер байқалған жоқ (Сурет 2). 

 

 
 

Сурет 2 – Оқушылардың Пинье индексі бойынша жіктелуі 
 

Қорыта келе, Пинье индексі бойынша, барлық жас топтарының басым бөлігінде дене 
бітімі – нормостениялық (70-75%) деп анықталды. Дене бітімінің астеникалық белгілері – 7 
жастағы қыз балаларда (18%) осы жастағы ер балаларда (17%), 8 жастағы ер балаларда (12%) 
жəне қыз балаларда (2%), 9 жастағы ер балаларда (37%), 10 жастағы ер балаларда (45%) жəне 
осы жастағы қыз балаларда (48%) анықталды. Гиперстеникалық белгілер 7 жастағы қыз 
балалардың 18%-да, ер балалардың 1%-да, 8 жастағы қыз балалардың 17%-да, ер балалардың 
18%-да, 9 жастағы қыз балалардың 28%-да жəне осы жастағы ер балалардың 3%-да, 10 
жастағы ер балалардың 10%-да кездеседі. 

Эрисман индексі – кеуде қуысының үйлесімді дамуын бағалайтын көрсеткіш. Зерттел-
ген 7 жастағы қыз балалардың 81%-да, ал ер балалардың 89%-да кеуде қуысының пропор-
ционалды дамуы анықталды. Осы жас тобындағы қыз балалардың 19%, ер балалардың 11% 
кеуде қуысының пропорционалды емес дамуын көрсетті. 

Кеуде қуысының пропорционалды дамуы 8 жастағы қыз балалардың 86%, ер бала-
лардың 89% тəн болды. Бұл жас тобындағы қыз балалардың 14%-да, ал ер балалардың 11%-
да кеуде қуысының пропорционалды емес дамуы анықталды. 

Зерттелген 9 жастағы қыз балалардың 85%, ер балалардың 88% кеуде қуысының про-
порционалды дамуы сай келді. Кеуде қуысының пропорционалды емес дамуы, осы жас 
тобындағы қыз балалардың 15%, ер балалардың 12% құрады. 

Кеуде қуысының пропорционалды дамуы 10 жастағы қыз балалардың 62%-да, ер 
балалардың 80%-да анықталды. Бұл жас тобындағы қыз балалардың 38%-да, ер балалардың 
20%-да кеуде қуысының пропорционалды емес дамуы байқалды. 

Қорыта келе, зерттелген барлық жастық топтарда кеуде қуысының пропорционалды 
дамуы (78-82%) анықталды. Кеуде қуысының пропорционалды емес дамуының белгілері – 7 
жастағы қыз (19%) бен ер балаларда (11%), 8 жастағы ұлдарда (11%) жəне қыздарда (14%), 9 
жастағы қыз балаларда (15%) жəне ер балаларда (12%), 10 жастағы қыз балаларда (38%) 
жəне осы жастағы ер балаларда (20%) байқалды. 

Мануврие индексі – оқушылардың аяғының ұзын, не қысқа екенін анықтайтын көр-
сеткіш. Аяқтың ұзындығы баланың дене ұзындығына, жасына сай өзгеріп отырады [3]. Аяқ-
тың денесінен қысқа болуы 7 жастағы қыз балалардың 78%-да, ер балалардың 72% құрды. 
Аяқтың денесінен ұзын болуы, осы жас тобындағы қыз балалардың 10%-да, ер балалардың 
12%-да анықталды. Бұл жас тобындағы қыз балалардың 12%-да, ер балалардың 16%-да дене 
мен аяқ ұзындығы тең болды. 

Зерттелген 8 жастағы қыз балаларда аяқтың қысқа болуы – 20%-ды, ер балаларда 
15%-ды құрды. Бұл жас тобындағы қыз балалардың 51%-да, ер балалардың 52%-да аяқтың 
денесінен ұзын болуы анықталды. Дене жəне аяқ ұзындығының тең болып келуі зерттелген 
жас тобындағы қыз балалардың 29%-да, ал ер балалардың 31%-да байқалды. 

Аяқтың денесінен қысқа болуы 9 жастағы қыз балалардың 50%, ер балалардың 45% 
тəн болды. Осы жас тобындағы қыз балалардың 4%-да, ер балалардың 25%-да аяқтың дене-
сінен ұзын болуы байқалды. Дене жəне аяқ ұзындығының тең болуы осы жас тобындағы қыз 
балалардың 46%-ын, ер балалардың 30%-ын құрады. 

Осы көрсеткіш бойынша, 10 жастағы қыз балалардың 12%-да, ер балалардың 45%-да 
аяқтары денесінен қысқа екені анықталды. Зерттелген қыз балалардың 73%-да, ер балалар-
дың 16%-да аяқтары денесінен ұзын болды. Дене мен аяқ ұзындығы тең болуы бұл жас 
тобындағы қыз балалардың 15%-на, ер балалардың 39%-на тəн болды (Сурет 3). 
 

 
 

Сурет 3 – Оқушылардың Мануврие индексі бойынша жіктелуі 
 

Қорыта келе, Мануврие индексі бойынша, барлық жастық топтардың басым көпшілі-
гінде аяқтың денеден қысқа болуы, яғни 7 жастағы қыз (78%) бен ер балаларда (72%), 9 
жастағы қыз (50%) бен ер балаларда (45%) жəне 10 жастағы ер балаларда (45%) анықталды. 



ҚМПИ ЖАРШЫСЫ №1 (57), 2020 ВЕСТНИК КГПИ №1 (57), 2020 
ISSN 2310-3353 ISSN 2310-3353 
 

42 

Аяқтың денесінен ұзын болу белгілері 8 жастағы қыздар (51%) мен ер балаларда (54%) жəне 
10 жастағы қыз балаларда (73%) байқалды.  

Робинсон индексі – жүрек-қантамыр жүйесінің жұмысын бағалайды. Осы көрсеткіш 
бойынша, 7 жастағы қыз балалардың 79%-да, ер балалардың 93%-да қанайналым жүйесінің 
жұмысы қанағаттанарлық болды. Осы жас тобындағы қыз балалардың 21%-да, ал ер 
балалардың 7%-да қанайналым жүйесінің жұмысы жақсы көрсеткіш көрсетті.  

Зерттелген 8 жастағы қыз балалардың 93%-да, ер балалардың 79%-да қанайналым 
жүйесінің жұмысы қанағаттанарлық болды. Қанайналым жүйесінің жұмысы жақсы болуы 
осы жас тобындағы қыз балалардың 7%-ын, ер балалардың 21%-ын құрады. 

Қанайналым жүйесінің жұмысы қанағаттанарлық болуы 9 жастағы қыздардың 85%-
ын, ал ер балалардың 89%-ын құрды. Осы жас тобындағы қыздардың 15%-да, ұл балалардың 
11%-да қанайналым жүйесінің жұмысы жақсы екені анықталды. 

Зерттелген 10 жастағы қыз балалардың 75%-да, ал ер балалардың 90%-да орташадан 
төмен, яғни қанағаттанарлық жəне осы жастағы қыздардың 25%-да, ал ер балалардың 10%-да 
қанайналым жүйесінің жұмысы жақсы нəтиже көрсетті. 

Қорыта келе, барлық жастық топтардың арасында, қанайналым жүйесінің жұмысы 
қанағаттанарлық (80-90%) деп анықталды.  

Өмірлік индексі – өкпенің тіршілік сыйымдылығын (мл) дене салмағына бөлу арқылы 
анықталады [3]. Өмірлік индексінің орташа топтық көрсеткіші – 7 жастағы қыз балаларда 
78,71±2,43 мл/кг, ал ер балаларда 49,32±0,66 мл/кг болды. Зерттелген 8 жастағы қыз 
балалардың орташа топтық мəні – 48,17±0,48 болса, ер балаларда 50,92±0,74 мл/кг құрды. 9 
жастағы қыз балаларда орташа топтық көрсеткіші 56,72±0,86 мл/кг, ал ер балаларда 
54,20±0,64 мл/кг анықталды. Зерттелген 10 жастағы қыз балаларда орташа топтық көрсеткіш 
54,89±0,45 мл/кг болса, ер балаларда 54,04±0,68 мл/кг екені анықталды.  

Өмірлік индексінің қалыпты жағдайдағы көрсеткіші – қыз балаларда 45-50 мл/кг, ер 
балаларда 50-60 мл/кг. Көрсеткіштің қалыпты жағдайдағы нормадан төмен болуы – өкпенің 
тіршілік сыйымдылығының жеткіліксіздігін көрсетеді. Дегенмен, зерттелген жастық 
топтардың көрсеткіштері нормаға сай келеді. 

Қорыта келе, барлық жастық топтар арасында тыныс алу жүйесінің қалыпты дамуы – 
80%-да, ал тыныс алу жүйесінің нашар дамуы 7 жастағы ер балалар мен 8 жастағы қыз 
балалардың 20%-да анықталды, бұл өкпенің тіршілік сыйымдылығының жеткіліксіздігін 
немесе дене салмағының артық екенін көрсетеді. 

Өмірлік индексіне байланысты 7-9 жастағы жыныстық топтар арасында орташа 
топтық мəндерінің сенімділік айырмашылықтары (p≤0.001) анықталды. 7-8 жастағы қыз 
балалар арасында сенімділік айырмашылықтар (p≤0.001) бар.  

Оқушылардың динамометриялық индексі – бұлшық ет жүйесінің функционалдық 
жағдайын қол бұлшық еті күшінің көрсеткіштерімен анықтайды. Қол бұлшық еті күшінің 
көрсеткіштері – нейромоторлы функциялардың даму дəрежесі мен дененің статикалық 
көрсеткішін көрсетеді. Динамометриялық индекстің орташа топтық мəні 7 жастағы қыз 
балаларда 40,49±0.77 кг, ер балаларда 44,90±0,70 кг анықталды. Зерттелген 8 жастағы қыз 
балалардың орташа топтық көрсеткіші 40,83±0,48 кг, ал ер балаларда 41,84±0,40 болды. 9 
жастағы қыз балаларда динамометриялық индекстің орташа топтық мəні 40,97±0,39 кг, ал ер 
балаларда 45,77±0,36 кг анықталды. 10 жастағы қыз балалардың орташа топтық көрсеткіші 
41,56±0,38 кг құрады, ал ер балалардың 48,64±0,53 кг болды.  

Қорыта келе, зерттелген жастық топтарда динамометриялық индекстің, яғни бұлшық 
ет жүйесінің функционалдық жағдайы нормаға сай келеді. 

5 Қорытынды 
Бастауыш сынып оқушыларының морфофункционалды ерекшеліктерін талдай 

отырып мынандай қорытынды жасауға болады: 
1. Кетле индексі бойынша, барлық жастық топтардың арасында дене массасы 

қалыпқа сай (55-68%) болды. Жыныстық топтар арасында ер балалардың салмақтың 
жетіспеушілігі, қыз балаларда салмақтың қалыптан артық болуы айқын анықталды. 

2. Пинье индексі бойынша, барлық жас топтарының басым бөлігінде дене бітімі – 
нормостеникалық (70-75%) болып анықталды. Əр жастағы жыныстық топтарында ер 
балаларда астеникалық, қыз балаларда гиперстеникалық дене бітімі жиі кездесті. 

3.  Эрисман индексі бойынша, зерттелген барлық жастық топтарда кеуде қуысының 
басым көпшілігінде пропорционалды дамуы (78-82%) анықталды.  

4. Мануврие индексі бойынша, барлық жастық топтардың басым көпшілігінде аяқтың 
денеден қысқа болуы, яғни 7 жастағы қыз (78%) бен ер балаларда (72%), 9 жастағы қыз 
(50%) бен ер балаларда (45%) жəне 10 жастағы ер балаларда (45%) анықталды. Аяқтың 
денесінен ұзын болу белгілері – 8 жастағы қыздар (51%) мен ер балаларда (54%) жəне 10 
жастағы қыз балаларда (73%) байқалды.  

5. Робинсон индексі бойынша, барлық жастық топтардың арасында, қанайналым 
жүйесінің жұмысы қанағаттанарлық (75-80%) деп анықталды.  

6. Өмірлік индексі бойынша, барлық жастық топтар арасында тыныс алу жүйесінің 
қалыпты дамуы – 68-80%, ал тыныс алу жүйесінің нашар дамуы 7 жастағы ер балалар мен 8 
жастағы қыз балалардың 18-20% анықталды, бұл өкпенің тіршілік сыйымдылығының жет-
кіліксіздігін немесе дене салмағының артық екенін көрсетеді.  

7. Зерттелген жастық топтарда динамометриялық индекстің, яғни бұлшықет 
жүйесінің функционалдық жағдайы нормаға сай келеді. 

СУЮНДИКОВА, Ж.Т., ЖАНАБЕРГЕНОВА, А.Е. 
ИНДЕКСНАЯ ОЦЕНКА ФИЗИЧЕСКОГО РАЗВИТИЯ УЧАЩИХСЯ НАЧАЛЬНЫХ КЛАССОВ 
В данной статье представлены результаты исследований, проведенных в средней школе №9 

г. Костаная. Обследованы школьники в возрасте 7-10 лет в количестве 400 учащихся. Для оценки 
физического развития детей были определены основные антропометрические и функциональные 
показатели кардиореспираторной системы учащихся начальных классов. Для более полного сведения 
о выраженности отдельных компонентов состава тела и гармоничности их соотношения были 
использованы расчеты количественных антропометрических и функциональных индексов. 

Ключевые слова: физическое развитие, метод индексов, морфофункциональные 
особенности, антропометрические показатели, школьники. 
 

SUYUNDIKOVA, ZH.T., ZHANABERGENOVA, A.E. 
INDEX ASSESSMENT OF PHYSICAL DEVELOPMENT OF PRIMARY SCHOOL STUDENTS 
This article presents the results of research conducted at secondary school No. 9 in Kostanay. 

Students aged 7-10 years in the number of 400 students were examined. To assess the physical development 
of children, the main anthropometric and functional indicators of the cardiorespiratory system of primary 
school students were determined. For more complete information about the severity of the individual 
components of the body composition and the harmony of their ratio, we used calculations of quantitative 
anthropometric and functional indices. 

Key words: physical development, method of indexes, morphological and functional characteristics, 
anthropometric indices, school. 

